
КОМИ РЕСПУБЛИКАСА ПРАВИТЕЛЬСТВОЛÖН
Ш У Ö М
Коми Республикаса республиканскӧй сьӧмкуд медшӧр вӧдитчысьясӧн (вӧдитчысьясӧн), Коми Республикаса республиканскӧй сьӧмкуд чӧжӧсъяслӧн  медшӧр администраторъясӧн (администраторъясӧн), Коми Республикаса республиканскӧй сьӧмкудлысь дефицит сьӧмӧн могмӧдан ӧшмӧсъяслӧн медшӧр администраторъясӧн (администраторъясӧн) пытшкӧсса сьӧма контроль да пытшкӧсса сьӧма аудит нуӧдан пӧрадок вынсьӧдӧм йылысь  

Коми Республикаса Веськӧдлан котыр шуис:

1. Вынсьӧдны Коми Республикаса республиканскӧй сьӧмкуд медшӧр вӧдитчысьясӧн (вӧдитчысьясӧн), Коми Республикаса республиканскӧй сьӧмкуд чӧжӧсъяслӧн  медшӧр администраторъясӧн (администраторъясӧн), Коми Республикаса республиканскӧй сьӧмкудлысь дефицит сьӧмӧн могмӧдан ӧшмӧсъяслӧн медшӧр администраторъясӧн (администраторъясӧн) пытшкӧсса сьӧма контроль да пытшкӧсса сьӧма аудит нуӧдан пӧрадок тайӧ шуӧм дорӧ содтӧд серти.

2. Тайӧ шуӧмыс вынсялӧ сійӧс примитан лунсянь. 
Коми Республикаса Юралысь                     



В. Гайзер
Сыктывкар 

2013 во ӧшым тӧлысь 30 лун

573 №

ВЫНСЬӦДӦМА

Коми Республикаса Веськӧдлан котырлӧн

2013 во ӧшым тӧлысь 30 лунся 573 №-а шуӧмӧн

(содтӧд)

Коми Республикаса республиканскӧй сьӧмкуд медшӧр вӧдитчысьясӧн (вӧдитчысьясӧн), Коми Республикаса республиканскӧй сьӧмкуд чӧжӧсъяслӧн  медшӧр администраторъясӧн (администраторъясӧн), Коми Республикаса республиканскӧй сьӧмкудлысь дефицит сьӧмӧн могмӧдан ӧшмӧсъяслӧн медшӧр администраторъясӧн (администраторъясӧн) пытшкӧсса сьӧма контроль да пытшкӧсса сьӧма аудит нуӧдан 
П Ӧ Р А Д О К 
I. Панас
1. Тайӧ Пӧрадокыс урчитӧ Коми Республикаса республиканскӧй сьӧмкуд медшӧр вӧдитчысьясӧн (вӧдитчысьясӧн), Коми Республикаса республиканскӧй сьӧмкуд чӧжӧсъяслӧн  медшӧр администраторъясӧн (администраторъясӧн), Коми Республикаса республиканскӧй сьӧмкудлысь дефицит сьӧмӧн могмӧдан ӧшмӧсъяслӧн медшӧр администраторъясӧн (администраторъясӧн) пытшкӧсса сьӧма контроль да пытшкӧсса сьӧма аудит нуӧдан пӧрадок.

2. Тайӧ Пӧрадклӧн шӧр могыс урчитны  пытшкӧсса сьӧма контроль да пытшкӧсса сьӧма аудит нуӧдӧм дорӧ ӧтувъя корӧмъяс.
3. Тайӧ Пӧрадокыс урчитӧ:
пытшкӧсса сьӧма контроль да пытшкӧсса сьӧма аудит котыртӧм, планируйтӧм да нуӧдӧм дорӧ корӧмъяс;
пытшкӧсса сьӧма контрольлысь да пытшкӧсса сьӧма аудитлысь бӧртасъяс оформитӧм да видлалӧм дорӧ корӧмъяс;
пытшкӧсса сьӧма аудитлӧн бӧртасъяс йылысь отчётносьт дасьтӧм да сетӧм дорӧ корӧмъяс.

4. Тайӧ Пӧрадокса серти:

Коми Республикаса республиканскӧй сьӧмкуд администраторъясӧ пыртӧны Коми Республикаса республиканскӧй сьӧмкуд медшӧр администраторлӧн ведомствоувса Коми Республикаса республиканскӧй сьӧмкуд юклысьяс да Коми Республикаса республиканскӧй сьӧмкуд медшӧр юклысьлӧн (юклысьяслӧн) ведомствоувса сьӧмкудйысь сьӧм босьтысьяс, Коми Республикаса республиканскӧй сьӧмкуд чӧжӧсъяслӧн администраторъяс, Коми Республикаса республиканскӧй сьӧмкудлысь дефицит сьӧмӧн могмӧдан ӧшмӧсъяслӧн медшӧр администраторъясӧн;

сьӧмкуд процедураясӧ пыртӧны Коми Республикаса республиканскӧй сьӧмкудл дасьтан да збыльмӧдан, сьӧмкуд учёт нуӧдан, сьӧмкуд отчётносьт дасьтан процедураяс, кутшӧмъясӧс збыльмӧдӧны Коми Республикаса республиканскӧй сьӧмкуд медшӧр администраторлӧн (администраторъяслӧн) сьӧмкуд уджмогъяс серти. 

5. Тайӧ Пӧрадок серти сьӧмкуд риск улын лыддьӧны лоӧмтор, кутшӧм омӧль боксянь инмӧ сьӧмкуд процедураяслы.

II.
Пытшкӧсса сьӧма контроль нуӧдӧм

Терминъяс да вежӧртас урчитӧм

6. Пытшкӧсса сьӧма контроль – веськӧдлан котырӧн, Коми Республикаса республиканскӧй сьӧмкуд медшӧр администраторлӧн (администраторъяслӧн), кодъяс котыртӧны да збыльмӧдӧны сьӧмкуд процедураяс, коставлытӧм удж, кутшӧм:

ӧлӧдӧ (бырӧдӧ) сьӧмкуд инӧда йитӧдъяс лыдмӧдысь Россия Федерацияса сьӧмкуд оланпастэчас да мукӧд нормативнӧй инӧда акт торкалӧмъяс;

кыпӧдӧ сьӧмкуд сьӧмӧн вӧдитчӧмлысь топыдлун да бӧртаслун.

7. Пытшкӧсса сьӧма контрольлӧн сёрнитантор - сьӧмкуд процедураяс да сылӧн операцияяс (сьӧмкуд процедура збыльмӧдӧм вылӧ колана документ лӧсьӧдан вӧчӧмторъяс), кутшӧмъясӧс олӧмӧ пӧртӧны Коми Республикаса республиканскӧй сьӧмкуд медшӧр администратор (администраторъяс) налы сетӧм сьӧмкуд уджмогъяс серти.

8. Контроль вӧчӧмторъяс – пытшкӧсса сьӧма контрольлӧн сикас асвидзӧдігӧн, ас кипод улӧ босьтӧмлӧн, мониторинглӧн тшупӧд бӧрся видзӧдігӧн (отчётносьтув) (водзӧ – контроль методъяс).  

Контроль вӧчӧмторъясӧ пырӧны документъяс сьӧмкуд инӧд а йитӧдъяс ладмӧдысь Россия Федерацияса сьӧмкуд оланпастэчаслӧн да мукӧд нормативнӧй инӧда актлӧн корӧмъяслы лӧсялӧм, операцияяс (сьӧмкуд процедура збыльмӧдӧм вылӧ колана документ лӧсьӧдан вӧчӧмторъяс) вынсьӧдӧм (авторизуйтӧм), юӧръяс прӧверитӧм, сьӧмкуд процедураяс збыльмӧдӧмлысь качество донъялӧм.

9. Контроль вӧчӧмторъяс юксьӧны визуальнӧй, автоматическӧй да сораса вылӧ. Визуальнӧй контроль вӧчӧмторъяс збыльмӧдӧны автоматизациялӧн прикладнӧй уджтасса средствоясӧн  вӧдитчытӧг. Автоматическӧй контроль вӧчӧмторъяс збыльмӧдӧны автоматизациялӧн прикладнӧй уджтасса средствояс отсӧгӧн  чина йӧзтӧг. Сораса контроль вӧчӧмторъяс збыльмӧдӧны автоматизациялӧн прикладнӧй уджтасса средствояс отсӧгӧн  чина йӧзӧн  инициация дырйи либӧ операция помын (сьӧмкуд процедура збыльмӧдӧм вылӧ колана документ лӧсьӧдан вӧчӧмторъяс).

Пытшкӧсса сьӧма контроль котыртӧм

10. Пытшкӧсса сьӧма контроль вӧчӧны Коми Республикаса республиканскӧй сьӧмкуд медшӧр администраторлӧн (администраторъяслӧн) юкӧдувъясын, кодъяс збыльмӧдӧны сьӧмкуд уджмогъяссӧ сьӧмкуд инӧда йитӧдъяс ладмӧдысь Россия Федерацияса сьӧмкуд оланпастэчас да мукӧд нормативнӧй инӧда акт серти, Коми Республикаса республиканскӧй сьӧмкуд медшӧр администраторлӧн (администраторъяслӧн) актъяс серти, пасйӧм юкӧдувъяс йылысь положениеяс серти.

11. Контроль вӧчӧмторъяссӧ збыльмӧдӧны тайӧ Пӧрадокса 10 пунктын пасйӧм Коми Республикаса республиканскӧй сьӧмкуд медшӧр администраторлӧн (администраторъяслӧн) юкӧдувъясса чина йӧз налӧн чина регламентъяс серти. 

Контроль вӧчӧмторъяссӧ пӧртӧны олӧмӧ татшӧм сьӧмкуд процедураяс збыльмӧдігӧн:
Коми Республикаса республиканскӧй сьӧмкуд бала лӧсьӧдӧм да видлалӧм вылӧ колана документъяс, сы лыдын сьӧмкуд ассигнованиеяслысь подулалӧмъяс, рӧскод кӧсйысьӧмъяслысь реестръяс дасьтӧм да сетӧм;
Коми Республикаса республиканскӧй сьӧмкудлӧн чӧжӧсъяс серти, Коми Республикаса республиканскӧй сьӧмкудлӧн рӧскодъяс серти да Коми Республикаса республиканскӧй сьӧмкудлысь дефицит сьӧмӧн могмӧдан ӧшмӧсъяс серти кассӧвӧй план лӧсьӧдӧм;

сьӧмкуд роспись лӧсьӧдӧм,вынсьӧдӧм да нуӧдӧм;

сьӧмкуд ассигнованиеяс да сьӧмкуд кӧсйысьӧмъяслысь лимитъяс юӧртӧм (юклӧм) могысь колана документъяс лӧсьӧдӧм да ыстӧм; 

сьӧмкуд сметаяс, сьӧмкуд сметаяслысь свод лӧсьӧдӧм, вынсьӧдӧм да нуӧдӧм;

Коми Республикаса ведомствоувса канму учреждениеяс серти канму заданиеяс лӧсьӧдӧм да вынсьӧдӧм;

сьӧмкуд смета збыльмӧдӧм;

сьӧмкуд кӧсйысьӧмъяс вынсьӧдӧм да збыльмӧдӧм;
Коми Республикаса республиканскӧй сьӧмкудӧ мынтысьӧмъяс (сьӧмкудлӧн дефицит сьӧмӧн могмӧдан ӧшмӧсъясысь воӧмъяс), на серти пеняяс да штрапъяс арталӧм, учёт нуӧдӧм да арталӧмлысь веськыдлун, тырвыйӧлун да ас кадӧ мынтӧм бӧрся видзӧдӧм;
Коми Республикаса республиканскӧй сьӧмкудӧ вывті уна мынтӧм (перйӧм) мынтӧмъяс, а сідзжӧ абу ас кадӧ татшӧм бергӧдӧмысь прӧчентъясда вывті уна перйӧм ыджда вылӧ арталӧм прӧчентъяс бергӧдӧм йылысь решениеяс примитӧм;

Коми Республикаса республиканскӧй сьӧмкудӧ мынтысьӧмъяс лыдӧ босьтӧм (стӧчмӧдӧм) йылысь решение примитӧм;

сьӧмкуд учёт нуӧдан процедураяс, сы лыдын учётӧ медводдза учёт документъяс примитӧм (ӧтвывтӧм учёт документъяс лӧсьӧдӧм), медводдза учёт документъясын, сьӧмкуд учёт регистръясын пасйӧм юӧр петкӧдлӧм, эмбур да кӧсйысьӧмъяс донъялӧм, инвентаризация вӧчӧм; 

сьӧмкуд отчётносьт, ӧтвывтӧм сьӧмкуд отчётносьт лӧсьӧдӧм да вӧчӧм. 

12. Контроль вӧчӧмторъяс нуӧдан ногъяс – ӧтпомся да бӧрйӧм.

13. Пытшкӧсса сьӧма контроль котыртӧмысь кывкутӧ Коми Республикаса республиканскӧй сьӧмкуд медшӧр администраторлӧн (администраторлӧн) юрнуӧдысь либӧ юрнуӧдысьӧс вежысь, коді курируйтӧ уджмогъяс юклӧм серти тайӧ Пӧрадокса 10 пунктын пасйӧм юкӧдувъяссӧ.

Пытшкӧсса сьӧма контроль планируйтӧм

14. Пытшкӧсса сьӧма контроль планируйтӧм артмӧ быд юкӧдувса юрнуӧдысьӧн, коді кывкутӧ сьӧмкуд процедураяс збыльмӧдӧмысь бӧртасъясысь, пытшкӧсса сьӧма контроль план лӧсьӧдӧмысь.

15. Пытшкӧсса сьӧма контроль планын пытшкӧсса сьӧма контрольлӧн быд видлалантор серти пасйӧны чина морт йылысь, коді кывкутӧ операцияяс  (сьӧмкуд процедура збыльмӧдӧм вылӧ колана документ лӧсьӧдан вӧчӧмторъяс) збыльмӧдӧмысь, сійӧс збыльмӧдӧмлӧн тшӧкыдлун йылысь, контроль вӧчӧмторъяс збыльмӧдысь чина йӧз йылысь, контроль методъяс йылысь да контроль вӧчӧмторъяслӧн тшӧкыдлун йылысь юӧръяс.

16. Пытшкӧсса сьӧма контроль план лӧсьӧдӧм артмӧ татшӧм тшупӧдъясысь:

пытшкӧсса сьӧма контрольлысь видлаланторъяс серти контроль вӧчӧмторъяс нуӧдӧмлысь коланлунлӧн анализ, мый подуласьӧма сьӧмкуд рискъяс йылысь юӧр вылӧ, кутшӧмӧс босьтісны тайӧ Пӧрадок серти;

операцияяслысь (сьӧмкуд процедура збыльмӧдӧм вылӧ колана документ лӧсьӧдан вӧчӧмторъяслысь) лыддьӧг лӧсьӧдӧм торъя операция серти контроль вӧчӧмторъяс нуӧдны коланлун пасйӧм.

17. Пытшкӧсса сьӧма контроль план лӧсьӧдӧны да вынсьӧдӧны ӧчереднӧй сьӧма во заводитчытӧдз Коми Республикаса республиканскӧй сьӧмкуд медшӧр администраторӧн урчитӧм пӧрадок серти.

18. Пытшкӧсса сьӧма контроль планӧ пыртӧм окталуна контроль методъяс да контроль вӧчӧмторъяс урчитӧм могысь  тайӧ Пӧрадокса 14 пунктын пасйӧм юкӧдув нуӧдӧ ӧткодялан да сьӧмкуд рискъяс донъялан процедураяс.

19. Пытшкӧсса сьӧма контроль видлалантор серти нуӧдӧм пытшкӧсса сьӧма контроль окталуна сэк, кор контроль методъяс да контроль вӧчӧмторъяс понда бырӧ либӧ чинӧ сьӧмкуд инӧда йитӧдъяс ладмӧдысь Россия Федерацияса нормативнӧй инӧда актъяс, Коми Республикаса республиканскӧй сьӧмкуд медшӧр администраторлӧн (администраторъяслӧн) актъяс торкалӧмъяс, а сідзжӧ содӧ сьӧмкуд средствоясӧн вӧдитчӧмысь окталуныс. 

20. Сьӧмкуд рискъяс ӧткодялӧны быд сьӧмкуд процедура серти, кутшӧмӧс колӧ збыльмӧдны ӧчереднӧй сьӧма воын, канму сьӧма контроль органъяслысь актъяс, кывкӧртӧдъяс, вӧзйӧмъяс да тшӧктӧдъяс, пытшкӧсса сьӧма аудитлӧн юкӧдувса отчётъяс,  запрос серти Коми Республикаса республиканскӧй сьӧмкуд администраторъяслӧн  ведомствоувсаясӧн сетӧм юӧр анализ, а сідзжӧ мониторинг нуӧдӧмлӧн бӧртасъяс йылысь отчётъяс анализ подув вылын.

21. Быд эрдӧдӧм сьӧмкуд риск кузя вӧчӧны татшӧм рисклӧн (водзӧ – риск помкаяс) условиеяслысь да помкаяслысь анализ.

22. Быд сьӧмкуд рисксӧ донъялӧны «лоны вермӧм» критерий серти, мый петкӧдлӧ сьӧмкуд процедураяс збыльмӧдӧмлыс омӧль вайыс лоӧмтор виччысьӧм да «колясъяс» критерий серти, мый петкӧдлӧ вӧчӧм воштӧмъяслысь, артмӧм торкалӧмысь пуктӧм санкцияяслысь ыджда. Быд  критерий серти эм риск донъялан шкала, кутшӧмлӧн нёльысь абу этшаджык  позиция (улыс, шӧркодь, вылыс (тӧдчана), зэв вылын). 

Сьӧмкуд рискъяс ӧткодялан да донъялан пӧрадоксӧ урчитӧма Россия Федерацияса сьӧм овмӧс министерстволӧн методикаын.

23. Сьӧмкуд рискъяс донъялан бӧртасъяссӧ индӧны пытшкӧсса сьӧма контроль план дорӧ.

24. Коми Республикаса республиканскӧй сьӧмкуд медшӧр администраторлӧн сьӧм овмӧсса да экономика юкӧдув ӧтувтӧ сьӧмкуд рискъяс йылысь юӧр, кутшӧмӧс лӧсьӧдісны пытшкӧсса сьӧма контроль планируйтігӧн да нуӧдӧ медся тӧдчана сьӧмкуд рискъяслысь реестр (водзӧ – сьӧмкуд рискъяслӧн реестр). Пасйӧм юӧр систематизируйтӧмлӧн бӧртасъяс серти Коми Республикаса республиканскӧй сьӧмкуд медшӧр администраторлӧн сьӧм овмӧсса да экономика юкӧдув сетӧ Коми Республикаса республиканскӧй сьӧмкуд медшӧр администраторлӧн  юрнуӧдысьлы (юрнуӧдысьӧс вежысьлы) медся тӧдчана сьӧмкуд рискъяс чинтӧм кузя вӧзйӧмъяс, кытчӧ пырӧны татшӧм вӧзйӧмъяс: 
Коми Республикаса республиканскӧй сьӧмкуд медшӧр администраторлысь (администраторъяслысь) инӧда актъяс бурмӧдӧм (лӧсьӧдӧм) кузя, найӧс Россия Федерацияса сьӧмкуд оланпастэчаслӧн да сьӧмкуд инӧда йитӧдъяс ладмӧдысь мукӧд нормативнӧй инӧда актъяслӧн положениеяслы лӧсьӧдӧм кузя; 

торъя операцияяс серти автоматическӧй контроль вӧчӧмторъяс пыртӧм да (либӧ) автоматизациялӧн вӧдитчана прикладнӧй уджтасса средствояслысь тырмытӧмторъяс бырӧдӧм кузя, абу окталуна автоматическӧй контроль вӧчӧмторъяс бырӧдӧм кузя;

формуляр, реестр да классификатор тэчасъяс актуализируйтӧм кыдзи тэчасалӧм электроннӧй документъяс ӧтлаалӧм кузя, кутшӧмъяс сетӧны позянлун петкӧдлыны ӧткодялӧм операцияяс  Коми Республикаса республиканскӧй сьӧмкуд медшӧр администраторлысь (администраторъяслысь) сьӧмкуд уджмогъяс збыльмӧдігӧн;
сьӧмкуд уджмогъяс збыльмӧдӧм могмӧдысь автоматизируйтӧм юӧртан системаяслӧн юӧръяс база дорӧ, юӧр пыртӧм да киритӧм дорӧ вӧдитчысьяслысь сибалан инӧд стӧчмӧдӧм кузя;
Коми Республикаса республиканскӧй сьӧмкуд администраторъяслӧн учёт кансям збыльмӧдігӧн юалӧмъяс стӧчмӧдӧм кузя;

сьӧма да бухгалтерскӧй документъяс лӧсьӧдан инӧдъяс, а сідзжӧ активъяс да гижӧдъяс дорӧ сибалан инӧдъяс стӧчмӧдӧм кузя;

кадрӧвӧй кансям нуӧдан юалӧмъяс кузя, сы лыдын кутшӧмъяс йитчӧмаӧсь тайӧ Пӧрадокса 10 пунктын пасйӧм юкӧдувъяс серти кӧсйӧмъяслӧн воча сувтӧмкӧд;

мукӧд риск помка бырӧдӧм кузя.

Эрдӧдӧм сьӧмкуд рискъяс чинтӧм кузя вӧзйӧмъяссӧ да сьӧмкуд рискъяслысь реестрсӧ видлалӧны да сы серти Коми Республикаса республиканскӧй сьӧмкуд медшӧр администраторлӧн юрнуӧдысь (юрнуӧдысьӧс вежысь) примитӧ решение. Сьӧмкуд рискъяслысь реестрсӧ выльысь видлалӧны воын ӧтчыдысь оз гежӧджыка.

25. Сьӧмкуд рискъяс донъялӧм йылысь, сьӧмкуд рискъяслысь реестр йылысь юӧрсӧ йӧзӧдӧны ӧчереднӧй сьӧм во Коми Республикаса республиканскӧй сьӧмкуд медшӧр администраторлӧн официальнӧй сайтъясын Коми Республикаса республиканскӧй сьӧмкуд медшӧр администраторлӧн (администраторъяслӧн) чина йӧзлы сибалан инӧдӧн.

Пытшкӧсса сьӧма контроль нуӧдӧм

26. Коми Республикаса республиканскӧй сьӧмкуд медшӧр администраторлӧн (администраторъяслӧн)  юкӧдувъясын пытшкӧсса сьӧма контроль нуӧдӧны пытшкӧсса сьӧма контроль планъясын урчитӧм тшӧкыдлунӧ да контроль сикасъясӧ кутчысьӧмӧн. 

27. Асвидзӧдӧмсӧ збыльмӧдӧны Коми Республикаса республиканскӧй сьӧмкуд медшӧр администраторлӧн (администраторъяслӧн) юкӧдувса чина йӧз сьӧмкуд процедураяс да операцияяс (сьӧмкуд процедура збыльмӧдӧм вылӧ колана документ лӧсьӧдан вӧчӧмторъяс) ӧтпомся вӧчигӧн.

Асвидзӧдӧмсӧ нӧшта збыльмӧдӧны бӧрйӧм ногӧн пытшкӧсса сьӧма контроль планӧн урчитӧм кадколастъясӧ.

28. Киподув тшупӧд кузя контроль збыльмӧдӧны Коми Республикаса республиканскӧй сьӧмкуд медшӧр администраторлӧн (администраторъяслӧн) юкӧдувса юрнуӧдысь  (Коми Республикаса республиканскӧй сьӧмкуд медшӧр администраторлӧн (администраторлӧн) мукӧд уполномочитӧм морт да (либӧ) юрнуӧдысь (юрнуӧдысьӧс вежысь) ӧтпомся либӧ бӧрйӧм ногӧн. 

Отчётносьтув тшупӧд серти контроль збыльмӧдӧны ӧтпомся либӧ бӧрйӧм ногӧн Коми Республикаса республиканскӧй сьӧмкуд администраторлӧн  (Коми Республикаса республиканскӧй сьӧмкуд медшӧр администраторлы (администраторлы) отчётносьтувса юкӧдулӧн) ведомствоувсаясӧн вӧчӧм процедураяс да операцияяс серти.

29. Коми Республикаса республиканскӧй сьӧмкуд администраторъяслӧн  ведомствоувсаясӧн да (либӧ) Коми Республикаса республиканскӧй сьӧмкуд медшӧр администраторлӧн юкӧдувъясӧн сьӧмкуд процедураяс збыльмӧдӧмлысь мониторинг нуӧдӧ Коми Республикаса республиканскӧй сьӧмкуд медшӧр администраторлӧн сьӧм овмӧсса да экономика юкӧдув.

30. Мониторинг артмӧ мунан сьӧма воын сьӧмкуд процедураяс збыльмӧдӧмлӧн бӧртасъяс да сьӧмкуд средствоясӧн вӧдитчӧмысь бӧртаслун йылысь юӧр коставлытӧм чукӧртӧмысь да анализируйтӧмысь. Мониторинг дырйи донъялӧны сьӧмкуд процедураяс збыльмӧдӧмлысь качествосӧ урчитӧм лыда да (либӧ) качествоа арталан петкӧдласъяс подув вылын. Мониторинглысь бӧртасъяссӧ оформитӧны отчётӧн, кутшӧмӧс Коми Республикаса республиканскӧй сьӧмкуд медшӧр администраторлӧн юрнуӧдысьлы (юрнуӧдысьӧс вежысьлы).

31. Мониторинг веськӧдӧма ас кадӧ эрдӧдны тырмытӧмторъяс (торкалӧмъяс), кутшӧмъясӧс вӧчисны сьӧмкуд процедураяс збыльмӧдігӧн,  Коми Республикаса республиканскӧй сьӧмкуд медшӧр администраторӧн урчитӧм пӧрадок серти. 

Пытшкӧсса сьӧма контрольлысь бӧртасъяс оформитӧм да видлалӧм

32. Пытшкӧсса сьӧма контрольлӧн бӧртасъяс лыдӧ пыртӧны лыдӧн (сьӧмӧн)  петкӧдлӧм эрдӧдӧм  сьӧмкуд инӧда йитӧдъяс ладмӧдысь Россия Федерацияса нормативнӧй инӧда актъяслысь положение, Коми Республикаса республиканскӧй сьӧмкуд медшӧр администраторлӧн (администраторлӧн) актъяс торкалӧмъяс, сьӧмкуд процедураяс збыльмӧдігӧн тырмытӧмторъяс, торкалӧмъяс (тырмытӧмторъяс) артмӧмлысь помкаяс да найӧс эрдӧдӧм кузя вӧзйӧм мераяс йылысь юӧръяс. 

33. Пытшкӧсса сьӧма контрольлӧн бӧртасъяс йылысь юӧрсӧ пасйӧны  пытшкӧсса сьӧма контроль регистръясын (журналъясын), арталӧны да видзӧны Коми Республикаса республиканскӧй сьӧмкуд медшӧр администраторӧн  урчитӧм пӧрадок серти, сы лыдын автоматизированнӧй юӧртан системаясӧн вӧдитчӧмӧн.

34. Пытшкӧсса сьӧма контрольлӧн бӧртасъяс йылысь юӧрсӧ ыстӧ сьӧмкуд процедураяс збыльмӧдан бӧртасъясысь кывкутысь юкӧдув  Коми Республикаса республиканскӧй сьӧмкуд медшӧр администраторлӧн (администраторлӧн)  юрнуӧдысьлы (юрнуӧдысьӧс вежысьлы) кварталын ӧтчыдысь оз гежӧджыка. Пасйӧм юӧрсӧ сетӧны дзик пыр сэк, кор эрдӧдӧны сьӧмкуд оланпастэчас торкалӧм, мыйысь кывкутӧны Россия Федерацияса оланпастэчас серти.

35. Пытшкӧсса сьӧма контрольлӧн бӧртасъяс видлалӧм кывкӧртӧд серти Коми Республикаса республиканскӧй сьӧмкуд медшӧр администраторлӧн (администраторлӧн) юрнуӧдысь (юрнуӧдысьӧс вежысь) вынсьӧдӧ решение:

а) эрдӧдӧм торкалӧмъяс (тырмытӧмторъяс) решениеын урчитӧм кадколастӧ бырӧдны коланлун йылысь, мыжа чина йӧзӧс сьӧма, дисциплинарнӧй кывкутӧмӧ кыскӧм, служебнӧй прӧверкаяс нуӧдӧм йылысь;

б) тайӧ пунктса «а» пунктулын пасйӧм мераясӧн вӧдитчыны подувъяслӧн абутӧм йылысь;

в) пытшкӧсса сьӧма контроль планъясӧ вежсьӧмъяс пыртӧм йылысь;

г) кор эм сьӧмкуд оланпастэчас торкалӧмъясын административнӧй инӧд торкалӧмъяслӧн, уголовнӧй мыж вӧчӧмлӧн (лӧсялӧмӧн) тӧдмӧсъяс, сэки Коми Республикаса сьӧм овмӧс министерствоӧ, инӧд доръян органъясӧ материалъяс ыстӧм йылысь.

III.
Пытшкӧсса сьӧма аудит нуӧдӧм

Пытшкӧсса сьӧма аудит котыртӧм 

36. Пытшкӧсса сьӧма аудит вӧчӧны Коми Республикаса республиканскӧй сьӧмкуд медшӧр администраторлӧн (юклысьлӧн) торъя тэчасса юкӧдувъяс либӧ уполномочитӧм чина йӧз (водзӧ – пытшкӧсса сьӧма аудитлӧн юкӧдув).

Пытшкӧсса сьӧма аудитлӧн юкӧдув веськыда да сӧмын  Коми Республикаса республиканскӧй сьӧмкуд медшӧр администраторлӧн юрнуӧдысь либӧ Коми Республикаса республиканскӧй сьӧмкуд юклысьлӧн юрнуӧдысь улын. 

Пытшкӧсса сьӧма аудитлӧн юкӧдувъяслӧн уджыс подуласьӧ  оланпаслун, веськыдлун, окталун, асшӧрлун да уджсикас серти кужанлун, а сідзжӧ тэчаслун, кывкутӧм да стандартизация подувъяс вылӧ.

37. Пытшкӧсса сьӧма аудитлӧн шӧр могъясыс:

донъявны пытшкӧсса сьӧма контрольлысь зумыдлун да  дасьтыны сійӧс окталун кыпӧдӧм кузя вӧзйӧмъяс;

эскӧдны сьӧмкуд отчётносьтлысь збыльлун да сьӧмкуд учётн нуӧдан пӧрадоклысь Россия Федерацияса сьӧм овмӧсса министерствоӧн урчитӧм сьӧмкуд учётса методологиялы да стандартъяслы лӧсялӧм;

дасьтыны сьӧмкуд средствоясӧн вӧдитчӧмлысь топыдлун да бӧртаслун кыпӧдӧм кузя вӧзйӧмъяс.

38. Пытшкӧсса сьӧма аудитлӧн видлаланторнас лоӧ сьӧм да овмӧсса операцияяс, кутшӧмъясӧс вӧчисны Коми Республикаса республиканскӧй сьӧмкуд медшӧр администраторлӧн тэчасса юкӧдувъяс, Коми Республикаса республиканскӧй сьӧмкуд медшӧр ведомствоувса администраторъяс (водзӧ – аудитса объектъяс) ӧтвывтӧм ассьыныс сьӧмкуд уджмогъяс збыльмӧдӧм могысь, а сідзжӧ  котыртны да нуӧдны пытшкӧсса сьӧма контроль. 

39. Пытшкӧсса сьӧма аудит вӧчӧны планӧвӧй да непланӧвӧй аудиторскӧй прӧверкаяс нуӧдӧмӧн. Планӧвӧй прӧверкаяс нуӧдӧны Коми Республикаса республиканскӧй сьӧмкуд медшӧр администраторлӧн (юклысьлӧн) юрнуӧдысьӧн вынсьӧдӧм пытшкӧсса сьӧма аудит вося план серти. 

40. Коми Республикаса республиканскӧй сьӧмкуд медшӧр администраторлӧн юрнуӧдысь вермӧ сетны пытшкӧсса сьӧма аудит юкӧдувлы Коми Республикаса республиканскӧй сьӧмкуд медшӧр администраторлӧн документъяс, кутшӧмъяс колӧны Коми Республикаса республиканскӧй сьӧмкуд бала лӧсьӧдігӧн да видлалігӧн, подулалӧм да тырвыйӧлун кузя кывкӧртӧд дасьтӧм кузя уджмогъяс, Коми Республикаса республиканскӧй сьӧмкуд медшӧр администраторӧн урчитӧм пӧрадок серти.

41. Аудиторскӧй прӧверкаяссӧ юклӧны камеральнӧй да бокын нуӧдан вылӧ.

42. Пытшкӧсса сьӧма аудит юкӧдувса чина йӧз аудиторскӧй прӧверкаяс нуӧдігӧн вермӧны:

а) корны да босьтны подула запрос серти устнӧя да гижӧдӧн документъяс, материалъяс да юӧр, кутшӧмъяс колӧны аудиторскӧй прӧверкаяс нуӧдігӧн, сы лыдын пытшкӧсса сьӧма контроль нуӧдӧмлӧн юӧртасъяс йылысь юӧр;

б) ветлыны жыръясӧ да мутасъясӧ, кӧні меститчӧмаӧсь аудитса объектъяс да кодъяслысь вӧчӧны аудиторскӧй прӧверка;

в) кыскыны уджӧ независимӧй экспертъясӧс, сы лыдын Коми Республикаса республиканскӧй сьӧмкуд медшӧр администраторлӧн (юклысьлӧн) мукӧд юкӧдувса чина йӧз пӧвстысь, медым аудиторскӧй прӧверкаяс нуӧдігӧн вӧчны колана экспертизаяс.

Запросъяс ыстан да збыльмӧдан кадколастъяссӧ урчитӧма Коми Республикаса республиканскӧй сьӧмкуд медшӧр администраторӧн урчитӧм пӧрадок серти.

43. Тайӧ Пӧрадокса 42 пунктын пасйӧм чина йӧзлы быть колӧ:

а) кутчысьны урчитӧм удж юкӧнын нормативнӧй инӧда актъяслӧн корӧмъясӧ;

б) нуӧдны аудиторскӧй прӧверкаяссӧ аудиторскӧй прӧверка уджтас серти;

в) тӧдмӧдны аудитса объектӧн юрнуӧдысьӧс либӧ уполномочитӧм чина мортӧс аудиторскӧй прӧверка уджтас серти, а сідзжӧ контроль мероприятиеяслӧн бӧртасъясӧн (актъясӧн да кывкӧртӧдъясӧн).

Пытшкӧсса сьӧма аудит планируйтӧм

44. Составление и утверждение годового плана Пытшкӧсса сьӧма аудитлысь план (водзӧ - План) лӧсьӧдӧны да вынсьӧдӧны, медым лӧсьӧдны пытшкӧсса сьӧма контрольлӧн, Коми Республикаса республиканскӧй сьӧмкуд медшӧр администраторлӧн ӧтвывтӧм сьӧмкуд отчётносьтлысь контрольлӧн, тырвыйӧлунлӧн да эсканлунлӧн серпас йылысь аудиторскӧй видзӧдлас, а сідзжӧ сетны сьӧмкуд средствоясӧн вӧдитчӧмлысь окталун кыпӧдан вӧзйӧмъяс.

45. План артмӧ аудиторскӧй прӧверкаяслӧн лыддьӧгысь, кутшӧмъясӧс кӧсйӧны нуӧдны ӧчереднӧй сьӧма воын.

Быд аудиторскӧй прӧверка серти Планын пасйӧны аудитса видлалан сьӧмкуд процедура да объектъяс, аудиторскӧй прӧверка нуӧдан кадколаст, кывкутысь збыльмӧдысьясӧс.

46. Аудиторскӧй прӧверкас планируйтігӧн тӧд вылӧ босьтӧны:

аудитса объектъяслӧн операцияяслысь, ӧти сикаса операцияяслӧн группаяслысь коланлунсӧ, кутшӧмъяс вермасны тӧдчӧмӧн инмыны Коми Республикаса республиканскӧй сьӧмкуд медшӧр администраторлӧн (администраторъяслӧн) вося да (либӧ) кварталса сьӧма отчёносьт вылӧ инӧд торкалӧмӧн вӧдитчигӧн;

пытшкӧсса сьӧма контрольлысь зумыдлун донъялӧм могысь юӧрыс тырмӧмӧн, кутшӧмӧс позьӧ босьтны аудиторскӧй прӧверка дырйи;

эмӧсь тӧдчана сьӧмкуд рискъяс;

ресурсъясӧн (уджалан, материальнӧй да сьӧма) могмӧдӧмлӧн тшупӧд;

аудиторскӧй прӧверкаяс нуӧдӧмлӧн збыль кадколастъяс;

непланӧвӧй аудиторскӧй прӧверкаяс нуӧдӧм вылӧ эм кад видзас.

47. План лӧсьӧдӧм могысь пытшкӧсса сьӧма аудитлӧн юкӧдув быть нуӧдӧ аудитса объектъяс йылысь юӧръяслысь, сы лыдын бӧртасъяс йылысь юӧръяслысь водзвыв анализ:

мунан (отчётнӧй) сьӧма воын пытшкӧсса сьӧма контроль нуӧдӧм;

мунан (отчётнӧй) сьӧма воын аудитса объектлысь сьӧма да овмӧсса удж серти Коми Республикаса видзӧдан-арталан палатаӧн да Коми Республикаса сьӧм овмӧс министерствоӧн контроль мероприятиеяс нуӧдӧм.

48. Плансӧ лӧсьӧдӧны да вынсьӧдӧны ӧчереднӧй сьӧма во заводитчытӧдз. 

49. Планӧ вежсьӧмъяс лӧсьӧдӧны, вынсьӧдӧны да пыртӧны Коми Республикаса республиканскӧй сьӧмкуд медшӧр администраторӧн урчитӧм пӧрадок серти.

Аудиторскӧй прӧверкаяс нуӧдӧм

50. Аудиторскӧй прӧверкасӧ нуӧдны урчитӧны  Коми Республикаса республиканскӧй сьӧмкуд медшӧр администраторлӧн (юклысьлӧн) рещениеӧн. 

51. Аудиторскӧй прӧверкасӧ нуӧдӧны адиторскӧй прӧверкалӧн уджтас подув вылын, кутшӧмӧс вынсьӧдӧма пытшкӧсса сьӧма аудит юкӧдувса юрнуӧдысь.

52. Аудиторскӧй прӧверка уджтасӧ быть колӧ пыртны: 

аудиторскӧй прӧверкалысь темасӧ; аудитса объектъяслысь нимъяс; 

юалӧмъяслысь лыддьӧг, кутшӧмъясӧс кутасны видлавны аудиторскӧй прӧверка дырйи, аудиторскӧй прӧверка нуӧдӧмлысь кадколастъяс да тшупӧдъяс.

Уджтас дасьтігӧн лӧсьӧдӧны аудиторскӧй прӧверка нуӧдысьяслысь группа (водзӧ - аудиторскӧй группа) да юклӧны аудиторскӧй группаӧ пырысьяс коскывкутӧмъясс. Аудиторскӧй группаӧ пырысьяссӧ вынсьӧдӧ пытшкӧсса сьӧма аудитлӧн юкӧдувса юрнуӧдысь.

53. Сьӧмкуд процедура да (либӧ) аудитса объек серти аудиторскӧй прӧверка дырйи туялӧны:

пытшкӧсса сьӧма контроль нуӧдӧм кузя юалӧмъяс;

аудитса объектӧн вынсьӧдӧм учёт политика нуӧдӧм, сы лыдын лӧсялӧны-ӧ найӧ сьӧмкуд учётын выль вежсьӧмъяслы;

автоматизированнӧй юӧртан системаяс, кутшӧмъясӧн вӧдитчӧ аудитса объект сьӧмкуд процедураяс збыльмӧдігӧн;

сьӧмкуд учётлӧн абу ӧткодь вежӧртаса юалӧмъяс, сы лыдын сэтшӧмъяс, кӧні бӧртасыс артмӧ сьӧмкуд учёт нуӧдӧмысь кывкутысь мортлӧн уджсикаса видзӧдласысь (шуам, донъялан петкӧдласъяс урчитігӧн);

юöръяслöн база дорö, автоматизируйтöм юöртан тэчасъясö юöр пыртöм да петкöдöм дорö вöдитчысьясöс сибалан инöд, сьöма да бухгалтерскöй документъяс лöсьöдöм кузя инöдъяс, а сiдзжö активъяс да гижöдъяс дорö сибалан инöдъяс сетöм кузя юалöмъяс.

54. Аудиторскöй прöверка вермöны нуöдны инспектируйтöмöн, видзöдöмöн, запрос отсöгöн, эскöдöмöн, выльпöв арталöмöн, аналитическöй процедураяс отсöгöн. 

55. Аудиторскöй прöверка дырйи быть колö босьтны тырвыйö стöч эскöдöмъяс. Эскöдöмъясöн лоöны тырвыйö збыль юöръяс да стöч юöр, кутшöмъясöс подулалöма уджалан документацияöн да кутшöмъяс эскöдöны аудитса объектъясöн сьöмкуд процедураяс збыльмöдiгöн эрдöдöм торкалöмъяс да тырмытöмторъяс, а сiдзжö кутшöм лоö подулöн аудиторскöй прöверкалöн бöртасъяс серти кывкöртöдъяслы да вöзйöмъяслы.

Эскöдöмъясö пыртöны первичнöй учёт документъяс, сьöмкуд учётса регистръяс, сьöмкуд, статистическöй да мукöд отчётносьт, аудиторскöй прöверка нуöдiгöн вöчöм прöверкалöн бöртасъяс, экспертъяслöн кывкöртöдъяс, аудитса объектлöн чина йöзлöн гижöда шыöдчöмъяс, а сiдзжö мукöд эскана документъяс да юöръяс.

56. Аудиторскöй прöверкасö документируйтöны.

Уджалан документация (уджалан документъяс), стöчджыка кö документъяс да мукöд материал, кутшöмъясöс дасьтöны либö босьтöны аудиторскöй прöверка нуöдöм вöсна, дасьтöны аудиторскöй прöверка нуöдiгöн.

57. Аудиторскöй прöверкаса уджалан документацияö колö пыртны:

документъяс, кутшöмъяс петкöдлöны аудиторскöй прöверка дасьтöм, кытчö пырö сылöн уджтасыс;

аудиторскöй прöверкалöн сикас, кадколастъяс, ыджда йылысь юöръяс да сiйöс збыльмöдöмлöн бöртасъяс йылысь;

пытшкӧсса сьӧма контроль планъяс збыльмöдöм йылысь юöръяс аудиторскöй прöверка темакöд йитчöм опреацияяс серти;

сёрнитчöмъяслысь, артмöдчöмъяслысь, сёрнигижöдъяслысь, первичнöй учёт документациялысь, сьöмкуд учётса, сьöмкуд отчётносьтса документъяслысь копияяс;

аудитса объектъяслöн чина йöзсянь да мукöд уджалыссянь гижöда шыöдчöмъяс да гöгöрвоöдöмъяс;

канму сьöма контроль органъяслы, экспертъяслы, коймöд йöзлы ыстöм шыöдчöмъяслысь копияяс да насянь воöм юöръяс;

аудитса объектъяслöн сьöма да овмöсса документъяслысь копияяс, кутшöмъяс эскöдöны эрдöдöм торкалöмъяс;

аудиторскöй прöверкалысь акт.

58. Аудиторскöй прöверка нуöдöмлöн медыджыд кадколастъяссö, найöс сувтöдан да нюжöдан подувъяссö урчитöма Коми Республикаса республиканскӧй сьӧмкуд медшӧр администраторӧн урчитöм пöрадок серти.

Пытшкöсса сьöма аудитлысь бöртасъяс оформитöм да видлалöм

59.
 Аудиторскöй прöверкалысь бöртасъяссö оформитöны актöн, кутшöмöс кырымалö аудиторскöй группалöн юрнуöдысь да сiйö сетö видлалан аудитса объектöс петкöдлысьлы, кодöс уполномочитöма босьтны актсö. Аудитса объект вермö гижöдöн вензьыны аудиторскöй прöверкаса акт серти.

60.
 Актлысь формасö, сiйöс ыстан ногсö да кадколастъяссö урчитöма Коми Республикаса республиканскӧй сьӧмкуд медшӧр администраторӧн урчитöм пöрадок серти.

61.
 Акт подув вылын дасьтöны аудиторскöй прöверкалöн бöртасъяс йылысь отчёт, кытчö пасйöны аудиторскöй прöверкалöн кывкöртöдъяс йылысь юöр, сы лыдын:

аудиторскöй прöверка нуöдiгöн эрдöдöм тырмытöмторъяс да торкалöмъяс йылысь (лыд да сьöм серти), татшöм торкалöмъяслöн условиеяс да помкаяс йылысь, а сiдзжö абу стöч сьöмкудса отчётносьтöмлöнетан рискъяс йылысь юöр;

аудитса объектсянь вензьöмъяс йылысь либö абутöм йылысь юöр;

эрдöдöм торкалöмъяс да тырмытöмторъяс бырöдöм кузя вöзйöмъяс, сьöмкудса рискъяс чинтан мераяс примитöм, сьöмкудса рискъяслöн реестрö вежсьöмъяс пыртöм, пытшкöсса сьöма контроль планö вежсьöмъяс пыртöм.

62.
 Акт содтöмöн отчёт ыстöны  Коми Республикаса республиканскӧй сьӧмкуд медшӧр администраторлӧн (юклысьлöн) юрнуöдысьлы, сiйöс видлалöмлöм бöрын вынсьöдöны татшöм решение:

аудиторскöй кывкöртöдъяс, вöзйöмъяс да вöзйöгъяс збыльмöдны коланлун йылысь;

аудиторскöй кывкöртöдъяслöн, вöзйöмъяслöн да вöзйöгъяслöн тыртымтöлун йылысь;

мыжа чина йöзöс сьöмöн, дисциплинарнöя кывкутан мераяс примитöм йылысь, служебнöй прöверкаяс нуöдöм йылысь;

Коми Республикаса сьöм овмöс министерстволы, инöд доръян органъяслы  материалъяс ыстöм сэк, кор эм сьöмкуд оланпастэчас бырöдны позьтöм торкалöмъяс.

Пытшкöсса сьöма аудитлöн бöртасъяс йылысь отчётносьт дасьтöм да сетöм

63.
 Пытшкӧсса сьӧма аудитлöн юкöдувъяс вöчöны пытшкӧсса сьӧма аудитзбыльмöдöмлöн бöртасъяс йылысь  вося (кварталса) отчётносьт (водзö - отчётносьт).

64.
 Отчётносьтö колö пасйыны пытшкöсса сьöма контрольлöн збыльлун йылысь,  Коми Республикаса республиканскӧй сьӧмкуд медшӧр администраторлӧн сьöмкудса öтувтöм отчётносьтлысь збыльлун йылысь кывкöртöдъяс эскöдысь юöр.

65.
 Коми Республикаса республиканскӧй сьӧмкуд медшӧр администратор вынсьöдö отчётносьт дасьтан да сетан пöрадок.

